
1. Անհրաժեշտությունը
Հայաստանի Հանրապետության կառավարության 2018 թվականի սեպտեմբերի 20-ի N 1046-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության պաշտպանության նախարարության Արմավիրի մարզի զինկոմիսարիատի տարածքային ստորաբաժանման Բաղրամյանի բաժանմունքի գործունեությունը և աշխատանքները արդյունավետ կազմակերպելու նպատակով:
2. Ընթացիկ իրավիճակը և խնդիրները 

 Հայաստանի Հանրապետության կառավարության 2018 թվականի սեպտեմբերի 20-ի  Տարածք հետ վերցնելու և ամրացնելու մասին N 1046-Ա որոշմամբ Հայաստանի Հանրապետության Արմավիրի մարզպետարանի աշխատակազմ պետական կառավարչական հիմնարկին ամրացված Հայաստանի Հանրապետության Արմավիրի մարզի Բաղրամյան համայնքում գտնվող նախկին շրջկոմի վարչական շենքի (անշարժ գույքի սեփականության վկայականի համար՝ 2800202, տրված՝ 22 դեկտեմբերի 2010 թվական, կադաստրային համար՝ 0027-0001-0001) 1-ին հարկից 652740 դրամ հաշվեկշռային արժեքով 32,94 քառ. մետր ընդհանուր մակերեսով տարածքը (այսուհետ՝ տարածք) հետ էր վերցվել և ամրացվել էր Հայաստանի Հանրապետության պաշտպանության նախարարությանը: Այժմ Հայաստանի Հանրապետության Արմավիրի մարզի Բաղրամյանի զինկոմիսարիատի բաժանմունքի հաստիքները ավելացվել են չորսով և անհրաժեշտ է երկու սենյակներին կից ևս մեկ սենյակ, ինչպես նաև դրանց հարող միջանցքի հատվածը տրամադրել զինկոմիսարիատին:

3. Նախագծի մշակման գործընթացում ներգրավված ինստիտուտները և անձինք

      Նախագիծը մշակվել է Հայաստանի Հանրապետության Արմավիրի մարզպետարանի կողմից:
 	
4. Ակնկալվող արդյունքը
Որոշման նախագծի ընդունումը կնպաստի նրան, որ Հայաստանի Հանրապետության Արմավիրի մարզի Բաղրամյանի զինկոմիսարիատի բաժանմունքի տարածքը կընդլայնվի, որն էլ կնպաստի բաժանմունքի գործունեության արդյունավետ կազմակերպմանը:

Հայաստանի Հանրապետության կառավարության 2018 թվականի սեպտեմբերի 20-ի N 1046-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:
